
Tórshavn 31. januar 2011 
  Viðv. Uppskot til løgtingslóg um tilbúgving 
Í skrivi dagfest 7. januar 2011 hevur Fiskimálaráðið sent Kommunusamskipan Føroya uppskot til løgtingslóg um tilbúgving til hoyringar á øðrum sinni. Uppskotið var fyrru ferð sent felagnum til hoyringar í oktober 2010. Síðani er uppskotið viðgjørt og broytt nakað í mun til tær viðmerkingar, sum komu inn í samband við fyrru hoyringina.

Almennar viðmerkingar

Kommunusamskipan Føroya metir nýggju tilbúgvingarlógina at verða eina yvirskipað lóg, eina rammulóg, ið skal verða grundarlagið fyri eini nøktandi tilbúgving í Føroyum og skal tryggja eitt greitt uppgávu og ábyrgdarbýti millum land og kommunur á tilbúgvingarøkinum. Hetta sæst millum annað í øllum kunngerðarheimildunum í lógin, og eisini í almennu viðmerkingunum til lógina. Men partar av lógini eru ikki at meta sum ein rammulóg.  Serliga kap 7 víkir frá restini av lógini. Lógin broytist frá at verða ein rammulóg, til at viðgera ítøkilig viðurskifti á serliga brunatekniska økinum. Havandi í huga at ein verkætlanarbólkur undir Innlendismálaráðnum í løtuni situr og arbeiðir við at orða kunngerðir og reglur við heimild í nýggju byggilógini (landsbyggireglugerð) og í hesum sambandi eisini brunaásetingar, so mælir Kommunusamskipan Føroya til meginparturin av kap. 7. verður strikaður. Kommunusamskipan Føroya vil harumframt undirbyggja hetta tilmæli við at vísa á, at nakrar av greinunum undir kap. 7 (§§ 34-37) í stóran mun innihalda somu broytingar av brunalógini, sum vóru lagdar fyri tingið í 2008, sum tingmál 119/2008. Bæði Kommunusamskipanin og fleiri aðrir viðkomandi partar, høvdu sera nógvar atfinningar móti tí ætlaðu broytingini av brunalógini tá, og Vinnunevnd Løgtingsins tók eisini so at siga undir við øllum viðmerkingunum. Endin varð, at størsti parturin av broytingaruppskotinum varð tikið aftur úr tinginum. Kommunusamskipan Føroya kann tí nú fáa tí fatan, at roynt verður at sníkja somu broytingar inn í eina nýggja tilbúgvingarlóg, sum flest allir hoyringspartar og Vinnunevnd Løgtingsins í 2009 ikki vildi takað undir við. Kommunusamskipan Føroya mælir í staðin til, at viðkomandi partar av brunalógini framhaldandi skulu verða í gildið í óbroyttum líki, til endaliga greiða er fingin á teimum markamótum, sum eru ímillum Fiskimálaráðið og Innlendismálaráðið, og hvørji viðurskifti skulu verða regulera við heimild í ávikavist tilbúgvingarlógini og byggilógini.  
Grundarlagi undir einum greiðum uppgávubýti millum land og kommunur er ein tilbúgving sum verður býtt upp í 3 stig. Sambært uppskotinum er tann primera tilbúgvingin hjá kommununum, í øðrum lagi hava kommunur skyldu til at hjálp hvørji aðrari, og í triðja lagi er ein landstilbúgving í tekur við í samband við stórhendingar og vanlukkur. Á fleiri økjum er tilbúgvingin hjá kommununum tann einasta veruliga tilbúgvingin, til dømis tá talan er um oljubasing. Tí er, umráðandi sum skjótast, at fáa staðfest ítøkiliga innihaldi í landstilbúgvingini, og somuleiðis markamótini millum kommunalu tilbúgvingarnar og landstilbúgvina.  í øðrum lagi er eisini neyðugt at fáa definera og avmarkað hugtakið tilbúgving í mun til kommunurnar.  Sum lógin fyriliggur hava kommunurnar skyldu til breitt at hava ein tilbúgving, ið fevnir um hjálp móti skaða á fólk, fæ, umhvørvi, virði og ognir, til dømis eldur, spreingingar, óhapp av vandamiklum evnum, skriðu-, skalva- ella áarlop, stormaskaðar, tá bygningar rapa, tá flogvanlukka er á landi, tá eldsbruni ella vanlukka er umborð á skipi ið liggur við bryggju og so framvegis. Hendan óavmarkaða kommunala  tilbúgvingin stendur á fleiri økjum einsamøll í mun til eitt ikki nærri lýst 3. stig, sum skal veita kommununum hjálp í samband við størri ella serligar skaðar.

Kommunsamskipan Føroya metir tað ikki ráðiligt at seta í gildið eina tilbúgvingarlóg, ið bert leggur ítøkiligar skyldur á kommunurnar. 

Serligar viðmerkingar
Landsstýrismaðurin við tilbúgvingarmálum og  Tilbúgvingar- og brunaumsjón landsins verður skrivað hvørt um annað. Greidligari hevði verið um tað konsekvent stóð Lansstýrismaðurin í tilbúgvingarmálum.

§ 3 stk. 2 er óneyðugt og kann strikast. Heimildin liggur hjá landsstýrismanninum sambært stk. 1.      
§ 4 stk. 2 Óneyðugt at nevna einstøku umboðini í nevndini. Landsstýrismaðurin hevur sambært stk. 4 heimild at gera neyvari reglur fyri tilnevning av limum. 
§ 5 stk. 3 Mælt verður til at virkini skula senda kommununum og landsstýrismanninum í tilbúgvingarmálum  tilbúgvingarætlan, og ikki ber eftir umbøn.
§ 7 stk. 1. Leggjast eigur afturat at kommunurnar avgera hvør leikluturin hjá bjargingarfeløgunum er í kommunalu tilbúgvingini. 

§ 7 stk. 2 Strikast. Hendan heimildin liggur longu hjá Landsstýrismanninum,sambært § 3 stk.1
§ 8 stk. 1. Punkt 2 til 4 kunna eisini, eins og punkt 1, verða gjørd í samráð við kommunurnar.  

Í punkt 2 stendur einsháttað útgerð. Hetta kann misskiljast sum at útgerð skal verða eins. Talan kann verða um ymiska útgerð, men kravið má verða at hon virkar saman við aðrari útgerð.

§ 10  Skyldan hjá kommunum at hava eina tilbúgving verður við hesum orðað alment, soleiðis at skyldan at veita hjálp ikki bert fevnir um serstøk tilbúgvingarfakøki, men breitt fevnir um hjálp móti skaða á fólk, fæ, umhvørvi, virði og ognir í sambandi við skaðahendingar ella vanlukkur í kommununi. KSF tekur sum givið at hetta ikki fer at broyta viðurskifti ímillum tryggingarfeløg og tryggingartakara, ið samband við til dømis stormskaðar v.m.
§ 12 Markið millum land og kommunur má nágreinast, og dentur skal leggjast á at skyldan hjá landinum tekur við tá ið skaðahendingin er størri enn hvat kommuna við grannahjálp kann vantast at megna. 
§ 13 Ístaðin fyri átaksleiðari eigur at stand brunaumsjónarmaður.
§ 21 Aftaná § 21 verðu sett nýggj § 22 ið staðfestur at tað er brunaumsjónarmaðurin sum hevur átaksleiðsluna innan kommunumark.
Kap 7. 

§ 33 eigur at verða broytt til berta at heimilað landsstýrismanninum at gera reglur um fyribyrging o.a.

§ 34 til og við 38 eigur at verða strikað. (sá almennar viðmerkingar omanfyri)

Kap 9 um revsireglur eigur at verða broytt samsvarandi.

Kap 10 um gildiskomu eigur at áseta, at partar av brunalógini framhaldandi eru galdandi, til støðu er tikin til markamóti millum byggi og tilbúgvingarlóg.  

